
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

104. உழவு (உழவுத் தொழிலின் உயர்வு) சுழன்றும் ஏர்ப் பின்னது, உலகம்; அதனால், உழந்தும் உழவே தலை. 103! பல தொழில்கள் செய்து உலகம் இயங்கி வந்தாலும், உழவுத் தொழிலின் பின்னாலேயே அது நிற்கின்றது. ஆகையால், எவ்வளவு துன்பம் ஏற்பட்டாலும் உழவுத் தொழிலே தலை சிறந்தது. உழுவார் உலகத்தார்க்கு ஆணி-அஃது ஆற்றாது எழுவாரை எல்லாம் பொறுத்து. 1032 உழவுத் தொழிலைச் செய்ய முடியாதவர்களையும், வேறு தொழில்களைச் செய்கின்றவர்களையும், சமுதாயத்தின் மேல் பகுதியில் உள்ளவர்களையும் தாங்குவது உழவுத் தொழில்தான். ஆதலால், உழவுத் தொழிலின் மூலம் உணவு அளிப்பவர், உலகமாகிய தேருக்கு அச்சாணி போன்றவர். உழுது, உண்டு, வாழ்வ்ாரே வாழ்வார்; மற்று எல்லாம் தொழுது, உண்டு, பின் செல்பவர். 1033 எல்லாரும் உண்ணும்படியான உழவு செய்து, அதனால் தாங்களும் உண்டு வாழ்கின்றவரே சுதந்தரமாக வாழ்கின்றவர். மற்ற எல்லாரும் அவரைப் புகழ்ந்து பணிந்து அதனால் உண்டு, பின் சென்று வாழ்கின்றவரே. பல குடை நீழலும் தம் குடைக்கீழ்க் காண்பர்அலகு உடை நீழலவர். 1034 வேந்தர்களின் குடை நிழலில் உள்ள நிலம் முழுவதையும் நெல் கதிர்களை உடைய இரக்க குணம் வாய்ந்த உழவர், தம் குடையின் கீழ் காண வல்லவர். இரவார்; இரப்பார்க்கு ஒன்று ஈவர்-கரவாது கை செய்து ஊண் மாலையவர். 1035 தம் கையால் உழவு செய்து, உண்ணும் இயல்பு உடையவர், பிறரிடம் சென்று யாசிக்க மாட்டார். தம்மிடம் யாசிப்ப வருக்கு ஒளிக்காமல், அவர் வேண்டியது ஒன்றைக் கொடுத்து உதவுவாா.

